
Туган ягым –
гөллəр иле

Дəреснең барышы: Нəфкать Нигъмəтуллин башкаруында 
“Мине юллар чакыра” дигəн җырны тыңлап, 
дəресебезне башлыйбыз.

Укучылар, дəресебезне юкка гына шушы җырдан 
башламадык. Бүген без сезнең белəн туган як буйлап 
сəяхəткə чыгабыз.Туган як һəркем өчен изге, кадерле. 
Ул кешегə яшəү өчен көч, куəт бирсə, язучыларга, 
шагыйрьлəргə илһам, дəрт өсти. Һəр язучының, 
шагыйрьнең əсəрендə туган як, якты образ булып, 
иҗатының буеннан – буена сузыла. 

•    Без дə бүген сезнең белəн туган як матурлыгын 
күрергə омтылып, сəяхəткə чыгабыз. Иҗат 
максатыбыз исə - туган як табигатенең матурлыгы 
белəн горурлану, илһам алу, аны күзəтеп, үзебезнең 
иҗади эшлəребез өчен материал туплау. Шулар 
нигезендə без сезнең белəн сочинение язачакбыз. 
Бүгенге дəрестə план төзербез, сочинение язарга 
əзерлəнербез. Һəр сəяхəтченең кулында кəгазь –калəм 
була. Аннары маршрутны билгелик. Алар сезнең 
өстəлегездə ята.

Шигырь юлларында 
туган як матурлыгы

• Укучылар, хəзер беренче тукталышка туктыйк. Монда без 
килəсен белепме, ниндидер язулар калдырганнар (ШИГЫРЬЛƏР 
сүзенең хəрефлəре буташтырып бирелə. Сүзне җыярга).

- Шигырьлəр икəн лəбаса, тыңлагыз əле, бу исемнəр сезгə берəр 
нəрсə турында сөйлəмиме?

            Ш. Маннапов               Н. Дəүли                С. Маннапов



_ Əйе, болар безнең районыбызда туып – үскəн шагыйрьлəребез. Сезгə 
аларның кайсылары күбрəк таныш?

- Н. Дəүли исеме, дисез. Шулай, бу исем сезгə таныш. Без аның белəн 
кайчан танышкан идек?

- Татар теле дəресендə күп мəгънəле һəм күчерелмə мəгънəле сүзлəрне 
үткəндə (“Икмəк”)

- Əйе, укучылар, Н. Дəүли - ул безнең горурлыгыбыз, йөзек кашыбыз. 
Аның тормыш юлы, иҗаты турында без килəчəктə сөйлəшербез.Ə хəзер 
мин сезгə менə бу язманы укып китмəкче булам. (Өзек. Н. Дəүли. 
Сайланма əсəрлəр. Ике томда. 1 том. Шигырьлəр һəм поэмалар. Тат. кит . 
нəшер.1969 ел, 3 бит).

     Бер укучы Н. Дəүлинең “Əллием, бəллием” шигырен укып күрсəтə.
     ( Магнитафоннан Кəтиев Ə. М. Уйнап яздырган көй җибəрелə).
- Тагын кемне аерып əйтə аласыз?
- Ш. Маннаповны. (Бер укучы “Əлкием чишмəлəре” шигырен укый).
- Автор нəрсə əйтергə тели? Кайсы юллары ныграк ошады?
- Укучылар үзлəре язган шигырьлəрен укыйлар, иллюстрациялəрен 

яклыйлар.
       



Туган як бизəклəре
• Укучы. Без дə туган якны яратуыбызны үзебезнең рəсемнəрдə 

күрсəтергə тырыштык. Əгəр мөмкин булса, менə бу аланга 
туктар идек. (Берничə укучы үзлəренең рəсемнəре турында 
сөйлилəр).

   

 - Əйе, укучылар, сезнең рəсемнəрегездə дə пейзаж сурəтлəнгəн. 
Ə шигырь белəн рəсем арасында нинди аерма бар соң? 
(Беренчесендə сүзлəр сурəт ясый, ə икенчесендə буяулар, 
төслəр телгə килə).

    -Укучылар, сезне шулай матур ясарга кем өйрəтте соң?
     Шулай, Гөлнур Госмановна – үз эшенең остасы.
     



Туган як моңнары
• Юлыбызны алга таба дəвам итəбез. Безне телеграф 

баганалары озата.Чыбыкларына кунып, кошлар сайрый. Безгə 
əйтер сүзлəре бар, ахыры.

• (Конверттан диск алына). Аннары туган як турында җырлар 
тыңланыла. (Р. Шиһапов башкаруында “Алпарым”, “Əлкием, 
əллием, бəллием”.)

• Укучылар, без беренче тукталышта туган як турындагы 
шигырьлəр белəн танышкан идек инде, ə монысында җырлар 
тыңладык. Җыр белəн шигырь арасында нинди аерма бар?

• Җырның 2 авторы була: шагыйрь һəм композитор.
• Туган як кырларында үскəн матур чəчəклəр дə, ап – ак каеннар 

да, таулар да, гомумəн, барча табигать күңелгə бик якын. 
Шагыйрьлəр аны сүзлəр белəн, композиторлар моң аша 
чагылдыралар. Ткуталышыбызга, шулай итеп, “Туган як 
моңнары” дигəн исем бирəбез.



• Укучылар, безнең юлыбыз дəрьягə 
килеп җитте – тел дигəн дəрьяга. Иң 
элек искə төшерик əле: дəрья безнең 
сөйлəмдə нинди мəгънə 
белдерə?(Зур су, елга, диңгез)

• Əйдəгез əле шул урында “Туган тел” 
җырының бер куплетын җырлыйк. 
Туган телебезне ничек белəсез икəн?

• Туган ягыбыз турында сочинение 
язганда нинди сүзтезмəлəрдəн 
файдаланырсыз икəн? 
(Дəфтəрлəренə язалар). (Олы 
шагыйрь, бөек шəхес, изге җирем, 
сихри урман, гүзəл җир, назлы гөлем 
һ. б.).

• Тукталышыбызга нинди исем 
бирəбез?

• Туган тел дəрьясында.




